
ᐁᑲᐧ ᓇᓇᑲ ᓇᓇᑕᐃᐧᑭᑫᐣᒋᑫᐃᐧᓇᐣ ᑐᒋᑲᑌᐊᐧᐣ ᒥᓇ ᑯᑕᑭᔭᐣ ᑫᑯᓇᐣ ᑐᒋᑲᑌᐊᐧᐣ ᐅᒪ 
ᑕᔑᑫᐃᐧᓂᐠ ᒥᑲᓇ ᑲᐅᒋᓇᑕᒧᐠ ᓇᐣᑕ ᒋᐊᐧᓇᒋᑲᑌᐠ ᐊᐦᑭ ᑲᐃᔑᑕᑲᐧᐠ (ᐊᐦᑭ ᑲᐃᔑᓭᐠ), ᑐᑲᐣ 
ᐊᐦᑭ ᑲᐃᔑᓇᑲᐧᐠ, ᒪᑲᑌᐊᐧᑲᒥᐠ ᐁᑲᐧ ᐊᐦᑭᑲᐠ ᑲᓂᑕᐃᐧᑭᑭᐣ. ᓂᓇᓇᑲᑕᐘᐸᒋᑫᐏᓂᓇᓇᐣ 
ᐅᑭᑲᓇᐘᐸᑕᓇᐘ ᑫᒍᐍ ᐁᑿ ᐸᐸᑲᐣ ᐃᓀᑫ ᐸᑲᒥᐡᑲᑫᐏᓇᐣ ᐃᒪ ᑕᔑᑫᐏᓂᐠ ᐱᑎᑫᑕᒧᐠ 
ᒥᑲᓇᐣ. ᑭᒋᓀᐣᑕᑲᐧᐣ ᒋᑐᒋᑲᑌᐠ ᐅᓴᑦ ᑲᐊᐧᓇᒋᑲᑌᐠ ᐊᐦᑭ ᒥᓇ ᒪᑲᑌᐊᐧᑲᒥᐠ ᑲᐧᓂᐣ ᐁᑕ ᑫᑯᓇᐣ 
ᑲᓂᑕᐃᐧᑭᑭᐣ ᑲᐊᐧᓇᒋᑲᑌᑭᐣ ᑲᐃᒋᑲᑌᐠ. ᐁᑲᐧ ᓂᓯᑐᒋᑲᑌᑭᐣ ᐅᑫᐧᓂᐊᐧᐣ ᑲᐃᐧᒋᐦᐃᑯᒥᐣ ᑲᐧᔭᐠ 
ᒋᑲᓇᐁᐧᐣᑕᒪᐠ ᓂᐦᐱ, ᑭᓄᔐᐠ, ᒪᐡᑯᔑᐣ ᐁᑲᐧ ᐊᐃᐧᔭᔑᔕᐠ. 

ᐊᐦᑭ – ᐊᐦᑭ ᑲᐃᔑᓭᐠ, ᐊᐦᑭ ᑲᐃᔑᓇᑲᐧᐠ, ᒥᓇ 
ᒪᑲᑌᐊᐧᑲᒥᐠ ᐁᑲᐧ ᐊᐦᑭᑲᐠ ᑲᓂᑕᐃᐧᑭᑭᐣ  
ᐸᔭᑌ ᐃᔑᑮᔘᐏᐣ ᒪᒪᐤ ᑎᐸᒋᒧᐏᐣ

ᒣᑲᐧᐨ ᐃᔑᓭᐃᐧᓇᐣ 
ᐁᑲᐧ ᑲᐃᐧᑕᔑᓇᓇᑲᒋᒋᑲᓂᐊᐧᐠ ᐊᐦᑭᑲᐠ ᑭᒋᐊᓯᐣ ᑲᐃᔑᐱᒪᐱᑫᓭᐠ ᑲᓀᐣᑎᔭᐣ ᔑᔪᓫᐟ ᑲᐃᒋᑲᑌᐠ, ᐁᑲᐧ ᓂᔓᑎᐸᓂᓂᑲᑌ: ᓭᐱᕑᐊᐣ 
ᐊᐧᑭᑕᒋᐊᐧᓂᐠ ᐁᑲᐧ ᐊᑎᓴᐣ ᐯᔾ ᓂᓴᒋᐊᐧᓂᐠ. ᐁᑲᐧ ᐊᐧᑭᑕᒋᐊᐧᐣ ᐃᔑᓇᑲᐧᐣ ᐁᐸᐱᑲᐧᒪᑎᓇᐠ ᒥᓇ ᐁᓴᑲᐦᐃᑲᓂᐊᐧᐠ ᒥᓇ ᑭᒋᐊᓯᓂᐠ 
ᐁᒥᔑᓂᐊᐧᐨ, ᐁᑲᐧ ᒪᐊᐧᐨ ᑲᔦ ᐁᓄᐱᒥᐊᐧᐠ, ᒥᓇ ᐁᑭᒋᔑᑯᐱᐊᐧᐠ, ᐁᑲᐧ ᓇᓇᑲ ᐁᐃᔑᓇᑲᐧᐠ ᑲᓄᐱᒥᐊᐧᐠ, ᒪᐊᐧᐨ ᐱᑯ ᐁᒥᓯᑌᓇᑲᐧᐠ. ᐁᑲᐧ 
ᓂᓴᒋᐊᐧᐣ ᐊᐦᐃ ᐃᔑᓇᑲᐧᐣ ᐁᓂᐱᐊᐧᑲᒥᑲᐠ ᒥᓇ ᐁᓇᐸᑲᐦᑲᒥᑲᐠ, ᐁᑲᐧ ᐁᒪᐡᑲᑭᑯᐊᐧᐠ ᐁᑲᐧ ᐁᑲ ᐁᑭᐢᑲᔾᐊᐧᑭᐣ ᓴᑲᐦᐃᑲᓂᐣ. ᐁᑲᐧ ᐅᐁᐧ 
ᐃᒋᑲᑌ ᑲᐃᓂᐯᑲᒥᑲᐠ ᓇᐦᓴᐤ ᓂᐦᐱᑲᐠ ᒥᓇ ᐊᐦᑭᑲᐠ ᐁᑲᐧ ᐅᒪ ᐃᔑᐊᐧᐸᒋᑲᑌᐊᐧᐣ ᓯᐱᐣ, ᓴᑲᐦᐃᑲᓂᐣ ᐁᑲᐧ ᓯᐱᓴᐣ ᑲᐃᔑᑕᑲᐧᑭᐣ. ᐁᑲᐧ 
ᒥᓇ ᑭᔭᑦ ᑲᐃᔑᓂᐦᐱᐊᐧᑲᒥᑲᐠ ᐁᑲᐧ ᐊᐦᑭᑲᐠ ᐃᔑᑕᑲᐧᓄᐣ. ᐁᑲᐧ ᐅᒪ ᒪᐊᐧᐨ ᑲᐃᐧᐃᔑᓇᓇᑲᒋᒋᑲᓂᐊᐧᐠ ᓭᐱᕑᐊᐣ ᑭᑕᒋᐊᐧᓂᐠ; ᐅᒪ 
ᑭᐁᐧᑎᓄᐠᐊᐧᐸᓄᐠ ᐊᐦᐃ ᑲᐃᔑᑕᑲᐧᐠ ᐅᐁᐧ ᐊᑎᓴᐣ ᐯᔾ ᓂᓴᒋᐊᐧᓄᐠ. 

ᐁᑲᐧ ᑭᒋᐊᓯᐣ ᑲᐃᔑᐱᒪᐱᑫᔑᐠ ᓂᓴᐧᔦᑭᓇᑯᓯ. ᒪᐊᐧᐨ ᑭᒋᐁᐧᐡᑲᐨ ᐊᓯᓂᐠ ᑲᐊᔭᐊᐧᐨ ᑲᑭᑲᐧᐠ ᐅᑭᒧᑭᐁᐧᐸᐧᐦᐊᐣ (2.5 ᓀᐃᐧᐨ 3.2 ᐱᓫᐃᔭᐣ 
ᑕᓯᔭᐦᑭ). ᐁᑲᐧ ᓇᐊᐧᐨ ᓄᑯᑦ ᐊᓯᓂᐠ, ᐊᒥᐁᐧ ᐅᑫᐧᓂᐊᐧᐠ ᑲᓇᓇᑲᐃᐧᓇᑯᓯᐊᐧᐨ ᐁᑲᐧ ᓄᑯᑦ ᓇᐊᐧᐨ ᐅᑫᐧᓂᐊᐧᐠ (444 ᓀᐃᐧᐨ 488 
ᒥᓫᐃᔭᐣ ᑕᓯᔭᐦᑭ ᐅᒋᐊᐧᐠ).  

ᐁᑮᐅᔑᐲᐦᐃᑲᑌᐠ ᑲᒐᑯᓯᐨ ᑮᓯᐢ 2026

ᑫᑕᔑᓇᑲᒋᒋᑲᓂᐘᐠ: ᑫᑕᔑ ᒦᑯᓑᑭᑫᒪᑲᐠ ᐃᐍ ᒦᑲᓇᐣ ᑲᑕᔑ ᐅᔑᒋᑲᑌᐠ

ᐁᑯᓀᐣ ᐃᐍ ...

ᑌᑎᐸᐦᐃ ᓇᑲᒋᒋᑫᐏᐣ: ᐃᓀᑫᐦᐃ ᑫᑕᔑᓇᑲᒋᒋᑲᓂᐘᐠ ᑌᑎᐸᐦᐃ.

ᐊᐦᑭ – ᐊᐦᑭ ᑲᐃᔑᓭᐠ, ᐊᐦᑭ ᑲᐃᔑᓇᑲᐧᐠ, ᒥᓇ ᒪᑲᑌᐊᐧᑲᒥᐠ ᐁᑲᐧ ᐊᐦᑭᑲᐠ ᑲᓂᑕᐃᐧᑭᑭᐣ

ᑲᔦᐱᑯ ᐊᐧᓇᒋᑫᐃᐧᓇᐣ ᒥᓇ ᐊᐧᓇᓭᐃᐧᓇᐣ 
ᐁᑲᐧ ᑕᔑᑫᐃᐧᐣ ᑲᐅᒋᓴᓂᐊᐧᐠ ᒥᑲᓇ ᑲᔦᐱᑯ ᓀᑲ ᐁᑲᐧ ᐊᐦᑭ ᑕᐊᐧᓇᒋᑲᑌᐊᐧᓄᐣ ᒣᑲᐧᐨ ᒪᒪᐤ ᐱᓇᓄᑭᓇᓂᐊᐧᐠ ᐁᑲᐧ ᑭᓇᐧᑲᐡ 
ᐊᐸᒋᒋᑲᑌᐠ (ᑐᑲᐣ, ᐱᒧᒋᑫᐃᐧ ᐊᓄᑭᐃᐧᐣ ᒥᓇ ᐊᐧᐁᐧᑕᐦᐃᓂᑫᐃᐧᐣ) ᐅᐁᐧ ᑕᔑᑫᐃᐧᐣ ᑲᐅᒋᓴᓂᐊᐧᐠ ᒥᑲᓇᐠ.   

ᐁᑲᐧ ᐅᑫᐧᓂᐊᐧᐣ ᑫᑯᓇᐣ ᑐᒋᑲᑌᑭᐣ ᑫᒋᓇᐨ ᑕᐊᐧᓇᒋᑫᒪᑲᓄᐣ: 

ᐊᐦᐃ ᒪᐊᐧᐨ ᐸᐢᑲᐧᑕᐦᐃᑫᐃᐧᐣ ᒪᐊᐧᐨ 
ᒥᐡᑕᐦᐃ ᑕᐅᒋᒪᔭᑫᐣᑕᑲᐧᐣ ᐅᒪ 
ᐊᐦᑭᑲᐠ ᒥᓇ ᑲᑭᐃᔑᓇᑲᐧᑭᐸᐣ ᑲᒪᐧᔦ 
ᐊᐧᓇᒋᑲᑌᐠ. ᐊᐦᐃᐣ ᑲᔦ ᑕᔭᒍᓭᐊᐧᓄᐣ 
ᑲᐸᐱᑲᐧᐦᑲᒥᑲᐠ, ᑲᓂᐱᐊᐧᑲᒥᑲᐠ 
ᐁᑲᐧ ᑲᐃᔑᓇᑲᐧᐠ ᐊᐦᑭ, ᐊᐦᐃᐣ ᑲᔦ 
ᐅᐣᑌᕑᐃᔪ ᑲᑭᐅᓇᑐᐸᓂᐣ ᐸᕑᐠᐢ. 
ᐁᑲᐧ ᑲᔦ 5% ᒪᑲᑌᐊᐧᑎᐠ ᐁᑲᐧ 3% 
ᑭᐁᐧᑎᓄᐃᐧ ᐊᐱᑌ ᐊᐧᐱᑲᐧᓂᐣ 
ᑕᔭᒍᓭᐊᐧᓄᐣ ᐅᒪ ᒪᒋᒋᑫᐃᐧᓂᐠ ᐅᒋ; 

ᑲᐧ ᒥᓇ ᑲᐸᐢᑲᐧᑕᐦᐃᑲᓂᐊᐧᐠ ᒪᐊᐧᐨ ᒥᓇ 
ᒥᐡᑕᐦᐃ ᑫᑯᓇᐣ ᑕᐊᐧᓇᒋᑲᑌᐊᐧᓄᐣ 
ᐅᒪ ᐊᐦᑭᐠ, ᑐᑲᐣ ᒋᐊᒍᓭᐠ ᓀᑲ. 
ᒥᓇ ᒋᒥᐢᑌᓭᐊᐧᐨ ᐊᐃᐧᔭᔑᔕᐠ, ᒥᓇ 
ᒋᒪᔭᑲᑲᒥᓭᐠ ᓂᐦᐱ ᐁᑲᐧ ᒥᓯᐁᐧ ᐱᑯ 
ᑫᑯᓇᐣ ᒋᐊᒋᓭᑭᐣ ᐅᒪ ᐊᐦᑭᑲᐠ;

ᐁᑲᐧ ᒥᓇ ᒥᑲᓇᑲᓂᐊᐧᐠ ᒥᓇ ᑯᑕᑭᔭᐣ 
ᑫᑯᓇᐣ ᐅᔑᒋᑲᑌᑭᐣ ᓂᐦᐱᑲᐠ, 
ᑫᒋᓇᐨ ᑲᐃᔑᒋᐊᐧᐠ ᓇᐣᑕ ᑲᔦ 
ᑲᐃᓇᓯᑲᐃᐧᐠ ᑕᔭᒋᓭᐊᐧᓄᐣ, ᐁᑲᐧ 
ᒪᑲᑌᐊᐧᑲᒥᐠ ᒥᓇ ᒪᐡᑯᔑᐣ ᑲᐃᐧᐣ ᑲᐧᔭᐠ 
ᑕᓂᑕᐃᐧᑭᓯᓄᐊᐧᐣ. ᐁᑲᐧ ᒪᑲᑌᐊᐧᑲᒥᐠ 
ᑲᔦ ᒪᐊᐧᐨ ᒪᒥᑎᓀᐣᑕᒥᐦᐃᐁᐧᒪᑲᐣ. 
ᐁᑲᐧ ᐅᐁᐧ ᒪᑲᑌᐊᐧᑲᒥᐠ ᐊᐧᓇᒋᑲᑌᐠ 
ᑲᐃᐧᐣ ᓇᐣᑕ ᐅᐁᐧ ᓂᐦᐱ 
ᑕᑭᐃᓇᔑᑲᐃᐧᓯᓄᐣ, ᓇᐣᑕ ᐊᐱᐣ 
ᒋᐅᓴᒥᒋᐊᐧᐠ ᒥᓇ ᒋᒪᒐᑲᒥᐠ (ᒥᓇ 
ᒋᐊᒍᓭᐠ ᐊᐦᑭ). ᐁᑲᐧ ᑭᐡᐱᐣ ᐅᐁᐧ 
ᐃᔑᓭᐠ ᐊᒥᐁᐧ ᐊᐱᐣ ᐁᑲ ᑌᐯᐤ 
ᑫᑯᓇᐣ ᒋᑭᓂᑕᐃᐧᑭᑭᐣ ᐁᑲᐧ ᒥᓇ ᐁᑲ 
ᐊᐱᐣ ᒋᒥᓇᐧᑲᒥᐠ ᓂᐦᐱ. 

ᐁᑲᐧ ᐅᐁᐧ ᐊᐦᑭ ᐃᔑᓇᑲᐧᐣ ᒪᐊᐧᐨ ᐁᓇᐸᑲᐦᑲᒥᑲᐠ ᒥᓇ ᐁᐅᒋᐃᐡᐸᒪᑎᓇᐠ ᐁᑲᐧ ᐅᑫᐧᓂᐊᐧᐣ ᐊᐧᓄᐣ: 

•	 62% ᓂᐦᐱᐊᐧᐡᑭ ᓇᐣᑕ ᒪᐡᑭᑲᐧᐦᑲᒥᐠ (ᒪᐡᑭᑲᐧᐦᑲᒥᑯᐊᐧᐣ, ᒥᓇ ᑯᑕᑭᔭᐣ ᓂᑕᐃᐧᑭᒋᑲᓇᐣ ᑲᑕᑲᐧᑭᐣ); 

•	 27% ᓇᓇᑲ ᑫᑯᓇᐣ (ᑐᑲᐣ ᐊᐧᐸᓄᓂᑲᐠ, ᓀᑲᐦᑲᐠ, ᐊᓯᓂᐃᐧ ᓀᑲᐦᑲᐠ ᐁᑲᐧ ᐊᓯᓂᑲᐠ ᑲᐃᔑᒪᒪᐃᐧᓭᑭᐣ 
ᐅᓴᑦ ᐁᐧᐡᑲᐨ ᑲᑭᑭᑲᐧᓂᑯᐸᓀᐣ ᑲᑭᑐᒋᑲᒪᑲᐠ; 

•	 11 ᑲᐸᐱᑲᐧᐦᑲᒥᑲᑭᐣ (ᐊᐦᐃᐣ ᑲᔭᔑᑕᑌᑭᐣ ᓀᑲ ᒥᓇ ᐊᐦᓯᓂᐃᐧ ᓀᑲ); 

•	 3.5 ᐊᐧᐸᓄᓂᐠ ᐅᒪ ᑲᐅᒋᒪᑲᐠ ᐁᐧᐡᑲᐨ ᓴᑲᐦᐃᑲᓂᐣ ᑲᐅᒋᑕᑲᐧᑭᐣ; 

•	 4% ᑲᐃᔑᑕᐃᐧᐱᔭᐠ; 

•	 1.5% ᓀᐦᑲᐣ ᒥᓇ ᐊᓯᓂᐃᐧ ᓀᑲ ᒪᑲᐧᒥᑲᐠ ᑲᐅᒋᓭᑭᐣ   

•	 1% ᒡᓐᑫᐐᑫᒡᑳᐊᑭᐊᑫᐃᑳ ᐃᒋᐃ

•	 ᑫᑲᐟ 1% ᑲᑭᓂᓴᑲᒥᑭᓯᑭᐣ ᑲᐅᒋᓭᑭᐣ, ᒥᓇ ᓴᑲᐦᐃᑲᓂᐣ, ᑭᒋᐊᓯᓂᑲᐠ ᐁᑲᐧ ᒥᓇ ᐁᑲ 
ᑲᐃᔑᐊᐧᓇᒋᑲᓂᐊᐧᐠ. 

ᐁᑲᐧ ᐅᐁᐧ ᐊᐦᑭ ᑲᑭᓇᓇᑲᒋᒋᑲᑌᐠ, ᑫᒋᓇᐨ ᒪᒪᐤ 65% ᑫᑯᓇᐣ ᑲᑕᑲᐧᑭᐣ ᑭᓇᓇᑲᒋᒋᑲᑌᐊᐧᓄᐣ. ᐊᐦᐃ ᑲᔦ 
ᓀᑲ ᑲᐃᔑᑕᑲᐧᐠ ᐁᑲᐧ ᒥᓇ ᑲᐸᓴᑯᓯᐨ ᐊᐧᐸᓄᓂᐠ. 

ᐁᑲᐧ ᒥᓇ ᑫᑯᓇᐣ ᑲᓂᑕᐃᐧᑭᑭᐣ ᐁᐦᐊ ᐱᐅᑕᓇᐠ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑲᑭᐊᐸᒋᑐᐊᐧᐨ ᑐᑲᐣ ᑲᑭᒥᒋᐊᐧᐨ, ᒥᓇ ᑲᑭᐊᐸᒋᑐᐊᐧᐨ, 
ᒥᓇ ᑲᑭᒪᐡᑭᑭᑲᑫᐊᐧᐨ ᓇᐣᑕ ᑲᑭᑲᓇᒋᑐᐊᐧᐨ, ᐁᑲᐧ ᐊᒥᐁᐧ ᐅᑫᐧᓂᐊᐧᐣ ᑭᔭᐱᐨ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑲᑭᒋᓀᐣᑕᒧᐊᐧᐨ 
ᐅᐁᐧᑎ ᓀᑫᑲᒥᐠ. ᐁᑲᐧ ᐅᑫᐧᓂᐊᐧᐣ ᑲᓂᑕᐃᐧᑭᑭᐣ ᐅᒪ ᒥᓯᐁᐧ ᓀᑫᑲᒥᐠ ᑕᑲᐧᓄᐣ ᐁᑲᐧ ᒥᓇ ᐅᑫᐧᓂᐊᐧᐣ ᑫᑯᓇᐣ ᑲᓂᑕᐃᐧᑭᑭᐣ ᐊᐦᐃᐠ 
ᐅᑎᓂᑲᑌᐊᐧᓄᐣ ᑲᐃᔑᐯᔑᓇᑲᐧᐠ ᓴᑲᐦᐃᑲᓂᐣ ᒥᓇ ᑲᐃᔑᐱᒥᒋᐊᐧᑭᐣ ᓯᐱᐣ. ᐁᑲᐧ ᑲᓂᓴᐧᔦᑭᓇᑲᐧᑭᐣ ᑲᓂᑕᐃᐧᑭᑭᐣ ᒪᓯᓇᐦᐃᑲᑌᐊᐧᐣ 
ᑲᓂᒋᔭᑭᐣ ᐁᑲᐧ ᒋᐊᐧᓂᒋᑲᑌᑭᐣ / ᒥᓇ ᐅᒪ ᓇᑲᐧᓄᐣ ᑲᒪᒥᑎᓀᐣᒋᑲᑌᑭᐣ ᐊᔕᔾ ᑲᑭᓇᓇᑲᒋᒋᑲᑌᑲᐧᐸᐣ. ᐁᑲᐧ ᐅᑫᐧᓂᐊᐧᐠ ᑲᐃᓇᑲᓄᐊᐧᐨ 
ᒪᑲᑌᐊᐧᑎᐠ, ᑲᓂᓯᐁᐧᔭᑭᐣ ᐊᐧᐱᑲᐧᓂᐣ, ᐁᑲᐧ ᑭᐁᐧᑎᓄᐃᐧ ᑲᔭᐱᑌᐊᐧᑭᐣ ᐊᐧᐱᑲᐧᓂᐣ. ᐁᑲᐧ ᐅᑫᐧᓂᐊᐧᐣ, ᐁᐦᐊ ᐁᑕ ᑭᒥᑲᐊᐧᑲᓄ ᒪᑲᑌᐊᐧᑎᐠ 
ᑲᑭᓇᓇᑲᒋᒋᑲᓂᐊᐧᐠ, ᐁᑲᐧ ᐃᒪ ᑲᑭᔑᒥᑲᐊᐧᑲᓄᐨ ᓴᐊᐧᓄᐠ ᑲᑭᑕᔑᓇᓇᑲᒋᒋᑲᓂᐊᐧᐠ.

ᐊᐦᑭ – ᐊᐦᑭ ᑲᐃᔑᓭᐠ, ᐊᐦᑭ ᑲᐃᔑᓇᑲᐧᐠ, ᒥᓇ ᒪᑲᑌᐊᐧᑲᒥᐠ ᐁᑲᐧ ᐊᐦᑭᑲᐠ ᑲᓂᑕᐃᐧᑭᑭᐣ

ᑫᑯᓇᐣ ᑲᐊᐧᓇᒋᑲᑌᑭᐣ 
ᐁᑲᐧ ᐊᐱᐣ ᐸᑯᓭᐣᒋᑫᐃᐧᓇᐣ ᐃᐡᑲᐧ ᐅᓇᒋᑲᑌᑭᐣ, ᓇᐣᑕ ᐊᐱᐣ ᐊᑎᐟ ᑫᑯᓇᐣ ᑕᐊᐧᓇᒋᑲᑌᐊᐧᓄᐣ (ᒥᓇ ᑲᐧᔭᐠ ᒋᑲᓇᐊᐧᐸᒋᑲᑌᑭᐣ 
ᐃᐡᑲᐧ ᐊᓄᑭᓇᑲᓂᐊᐧᐠ) ᑐᑲᐣ 

ᐁᑲᐧ ᑫᑯᓇᐣ ᐅᔑᒋᑲᑌᑭᐣ ᐊᒥᐁᐧ ᐊᐱᐣ 
ᐸᑲᐣ ᓇᐣᑕ ᑫᑯᓇᐣ ᒋᓂᑕᐃᐧᑭᑭᐣ, 
ᐁᑲᐧ ᐊᐱᐣ ᓇᐣᑕ ᒋᔭᒋᓭᑭᐣ 
ᑲᓂᑭᐃᐧᑭᑭᐣ ᐃᒪ ᑕᔑᑫᐃᐧᓇᐣ 
ᑲᑕᑲᐧᑭᐣ ᒥᓇ ᐊᐃᐧᔭᔑᔕᐠ 
ᑲᔭᐸᒋᑐᐊᐧᐨ, ᐅᒪ ᐅᑕ ᑌᐯᐤ 
ᓇᓂᔭᐦᐃᐠ ᒥᑲᓇᐠ ᑲᐃᒋᑲᑌᐠ;  

ᐁᑲᐧ ᒥᓇ ᑲᐱᒋᐳᐊᐧᑲᒥᑭᐣ ᑫᑯᓇᐣ 
ᑲᓯᑭᓭᑭᐣ, ᑲᐅᒋᑲᐃᐧᑭᐣ, ᑲᒥᐢᑌᔭᐸᑌᑭᐣ 
ᒥᓇ ᐅᑕᐸᓇᐠ ᑲᔭᐸᑎᓯᐊᐧᐨ ᐅᒪ 
ᐊᓄᑭᐃᐧᓂᐠ ᑲᐃᔑᐊᐸᑕᑭᐣ ᒥᓇ 
ᒥᑲᓇᐠ ᐁᐊᐧᓇᒋᑲᑌᐠ ᒪᑲᑌᐊᐧᑲᒥᐠ ᒥᓇ 
ᐊᐃᐧᔭᔑᔕᐠ ᐅᐱᒪᑎᓱᐃᐧᓂᐊᐧ; ᐁᑲᐧ 

ᑲᐅᔑᒋᑲᑌᑭᐣ ᒥᑲᓇᐣ ᓇᐣᑕ ᐊᐱᐣ 
ᒋᐅᓴᒥ ᑭᐡᑲᔭᐊᐧᐠ ᒥᓇ ᒋᐸᑭᒋᐱᐠ 
ᐊᐦᑭᑲᐠ, ᐊᐱᐣ ᒋᐊᐧᓇᒋᑲᑌᐠ 
ᒪᑲᑌᐊᐧᑲᒥᐠ ᒥᓇ ᒪᐡᑭᔑᐣ, ᐃᒪ 
ᐅᑕ ᑌᐯᐤ ᑲᐃᔑᓂᐱᐊᐧᑲᒥᑲᐠ ᒥᓇ 
ᑲᐃᔑᒪᐡᑭᑯᐊᐧᐠ. 

ᐁᑲᐧ ᐅᓇᒋᑫᐃᐧᓇᐣ ᒋᐊᓄᑭᑲᒋᑲᑌᑭᐣ ᐁᑲ ᒋᐊᐧᓇᒋᑲᑌᐠ ᒪᑲᑌᐊᐧᑲᒥᐠ ᒥᓇ ᐊᐦᑭ ᑲᔭᐸᑕᐠ, ᒥᓇ ᑲᐧᔭᐠ ᒋᑲᓇᐁᐧᐣᒋᑲᑌᐠ ᐊᐦᑭ ᐃᒪ 
ᑲᐃᔑᓇᓂᒋᔭᐠ ᒥᓇ ᑲᐧᔭᐠ ᒋᓇᐱ ᓂᑕᐃᐧᑭᑭᐣ ᑫᑯᓇᐣ. ᐁᑲᐧ ᐅᐁᐧ ᒋᐊᒍᓂᑲᑌᐠ ᐊᐧᓇᒋᑫᐃᐧᐣ ᐅᒪ ᐊᓄᑭᐃᐧᓂᐠ ᑲᐃᔑᑕᑲᐧᐠ, ᑭᐡᐱᐣ 
ᐃᔑᓇᑲᐧᐠ, ᐸᑭ ᒋᑲᑫᐧ ᐸᐡᑲᐧᑕᐦᐃᑲᓂᐊᐧᐠ ᒥᓇ ᐁᑲ ᓇᐱᐨ ᒋᐊᐧᓇᒋᑲᑌᐠ ᐊᐦᑭ ᒥᓇ ᒪᑲᑌᐊᐧᑲᒥᐠ. ᐁᑲᐧ ᐅᐁᐧ ᒪᑲᑌᐊᐧᑲᒥᐠ ᐅᑭᒪᐃᐧ 
ᐊᐧᐁᐧᓇᒋᑫᐃᐧᐣ ᒋᐅᔑᒋᑲᑌᐠ ᐁᑲ ᒥᐡᑯᐨ ᒋᐱᑲᐧᒋᑲᑌᐠ ᒪᑲᑌᐊᐧᑲᒥᐠ ᐅᒪ ᓇᓂᔭᐦᐃᐠ ᓴᑲᐦᐃᑲᓂᐠ ᒥᓇ ᑲᐅᒋᐸᐸᔑᑲᐃᐧᓂᐠ ᓂᐦᐱ, ᐁᑲᐧ ᑲᐧᔭᐠ 
ᒪᑲᑌᐊᐧᑲᑭᒥᐠ ᒋᐱᒥᑲᓇᐊᐧᐸᒋᑲᑌᐠ ᑕᐱᐡᑯᐨ ᑲᓇᑕ ᐁᑲᐧ ᐅᐣᑌᕑᐃᔪ ᐅᑕᓇᒋᑫᐃᐧᓂᐊᐧ ᒋᔭᐸᑕᓂᓂᐠ. 

ᐁᑲᐧ ᒥᓇ ᑲᐧᔭᐠ ᑲᓂᑕᐃᐧᑭᑭᐣ ᑫᑯᓇᐣ ᒋᑲᓇᐁᐧᐣᒋᑲᑌᑭᐣ, ᐊᐦᐃ ᑲᔦ ᐸᑲᐣ ᑫᑯᓇᐣ ᑲᓂᑕᐃᐧᑭᑭᐣ, ᐁᑲᐧ ᑫᒋᓇᐨ ᑲᐧᔭᐠ ᐅᓇᒋᑫᐃᐧᐣ 
ᒋᐅᓇᒋᑲᑌᐠ. ᐁᑲᐧ ᐅᐁᐧ ᑲᐃᒋᑲᑌᐠ ᑲᐧᔭᐠ ᒋᑲᓯᓂᑲᑌᑭᐣ ᐊᐸᒋᒋᑲᓇᐣ, ᒥᓇ ᒋᐊᐸᑕᑭᐣ ᓂᑕᐃᐧᑭᒋᑲᓇᐣ ᐅᒪ ᒪᔭᑦ ᑲᐅᒋᒪᑲᑭᐣ, ᐁᑲ 
ᒥᓇ ᒋᑭᒋᐊᐧᓇᒋᑲᑌᐠ ᒪᑲᑌᐊᐧᑲᒥᐠ ᒣᑲᐧᐨ ᐱᒥ ᐊᓄᑭᓇᓂᐊᐧᐠ. ᐊᐦᐱ ᐃᐍ ᑕᔑᑫᐏᓂᐠ ᒥᑲᓇ ᒪᑕᓄᐦᑭᓭᐠ, ᑕᐱᒥ ᐸᐡᑿᑕᐦᐃᑫᓇᓂᐘᐣ 
ᐁᑲ ᐱᐦᒋᐳᐱᒥᑌᐣ ᒋᔭᐸᑕᐦᑭᐣ ᐁᑿ ᒋᐱᒥ ᓇᓇᑲᑕᐘᐸᒋᑫᓇᓂᐘᐠ. ᐁᑲᐧ ᐊᐧᐁᐧᓇᒋᑫᐃᐧᓇᐣ ᑕᐅᔑᒋᑲᑌᐊᐧᓄᐣ, ᒋᐱᒥᓂᓴᐦᐃᑲᑌᑭᐣ 
ᐸᑯᓭᐣᒋᑫᐃᐧᓇᐣ, ᒥᐡᑯᐨ ᑲᐧᔭᐠ ᒋᑲᓇᐁᐧᐣᒋᑲᑌᐠ ᐊᐦᑭ ᒥᓇ ᒋᓇᓇᑲᒋᒋᑲᑌᐠ ᑲᐸᑭᑕᓇᒧᐊᐧᑲᓂᐊᐧᐠ, ᐁᑲᐧ ᑲᐱᐊᐧᓯᑭᐣ ᑫᑯᓇᐣ ᒥᓇ 
ᐱᒋᐳᐊᐧᐸᓯᓇᐣ. 

ᐸᑭ ᒋᐊᒋᓭᐠ ᐊᐦᑭ ᐁᑲᐧ ᒪᑲᑌᐊᐧᑲᒥᑯᐣ 
(ᑐᑲᐣ ᐊᐦᑭᑲᐠ, ᒥᓇ ᒥᓂᑯᐠ ᑲᑕᑲᐧᐠ 
ᒪᑲᑌᐊᐧᑲᒥᐠ ᐁᑲᐧ ᒥᓇ ᒥᓂᑯᐠ ᑲᑕᑲᐧᐠ 
ᒪᑲᑌᐊᐧᑲᒥᐠ ᐃᒪ ᑲᑭᐃᔑᑫᐧᓇᐱᓭᐠ 
ᐱᒋᐳᐣ; 

ᐁᑲᐧ ᑫᒋᓇᐨ ᒪᒪᐤ 45% ᐊᐦᑭ 
ᑕᓀᐱᒋ ᐊᐧᓇᒋᑲᑌ ᐃᒪ 
ᑲᐃᔑᑕᓇᓄᑭᓇᓂᐊᐧᐠ;

ᒥᓇ ᐸᑭ ᒋᐊᒋᓭᐠ ᐊᐦᑭ ᐃᒪ ᐅᑕ 
ᒪᑲᑌᐊᐧᑲᒥᐠ ᑲᐃᔑᑕᑲᐧᐠ; 

ᒥᓇ ᐊᐦᑭ ᒋᐊᒋᓭᐠ ᐅᓴᑦ ᒥᐡᑕᐦᐃ 
ᑲᑭᐊᐧᓇᐁᐧᐸᐦᐃᑲᑌᐠ ᐊᐦᑭᑲᐠ, ᒥᓇ 
ᑲᐃᔑᓇᑲᐧᐠ ᐁᑲᐧ ᑲᔦ ᐊᓇᒪᑲᒥᐠ 
ᓂᐦᐱ ᑲᑕᑲᐧᐠ ᐁᑲᐧ ᐸᑲᐣ ᒪᐡᑯᔑᐣ 
ᑲᓂᑕᐃᐧᑭᑭᐣ ᐅᒪ ᒥᓯᐁᐧ 
ᑲᑭᐃᔑᑕᓇᓄᑭᓇᓂᐊᐧᐠ; 

ᒥᓇ ᒋᐊᒋᓭᐠ ᐊᐦᑭ ᐅᓴᑦ 
ᐱᒋᐳᐊᐧᐸᓯᓇᐣ ᐁᑲᐧ ᑫᑯᓇᐣ 
ᑲᐱᐊᐧᓯᑭᐣ. 

ᑲᐃᓀᐣᒋᑲᑌᐠ ᑲᔭᓄᒋ ᐸᑲᒥᐡᑲᑫᒪᑲᑭᐣ ᐃᒪ ᑫᑯᓇᐣ ᑲᐃᔑᓂᐦᑕᐏᑿᑭᐣ ᐊᒥ 
ᐁᐃᓀᐣᑕᑿᐠ ᐁᑲ ᐏᓂᑯ “ᐁᑭᒋᐸᑲᒥᐡᑲᑫᒪᑲᐠ ᐃᒪ”. ᐯᔑᐠ ᑫᑯᐣ ᑲᐃᓯᓭᐠ ᐃᐍ 
ᑲᐸᑲᒥᐡᑲᑫᒪᑲᐠ ᑕᔑᑫᐏᓂᐠ ᑲᐱᑎᑫᑕᒧᐠ ᒥᑲᓇ ᐃᒪ ᑲᐃᔑ ᓂᐱᐘᐦᑲᒥᑲᐠ 
ᑲᐃᔑᐱᒪᒋᐦᐅᒪᑲᑭᐣ, ᑲᐃᔑ ᐊᔭᒋᓭᑭᐣ ᐊᓇᒼᐱᐘᐳᐣ ᑲᔭᐱᒐᑭᐣ ᐁᑿ ᑲᔭᐱᒋ 
ᐸᔭᑲᑲᒥᑭᐣ. ᑲᒥᔕᐠ ᐁᑲ ᑲᑭᑫᐣᑕᑿᐠ ᐃᐍ ᑲᔭᔓᑕᒪᑫᓇᓂᐘᐠ ᒋᐘᑭᑕᑯᑎᐠ ᒥᑲᓇᐏ 
ᐊᓄᐦᑭᐏᐣ ᑐᑕᒧᐏᐣ ᐃᒪ ᓂᐱᐘᐦᑲᒥᑲᐠ ᐱᒪᒋᐦᐅᐏᓂᐠ, ᐊᔭᑿᒥᓯᐏ ᑐᑕᒧᐏᓂᐠ 
ᑭᔑᐏᓇᐦᑌ ᐁᑿ ᐃᐍ ᑲᔭᓄᒋ ᐸᑲᒥᐡᑲᑫᒪᑲᑭᐣ ᐃᒪ ᓂᐱᐘᐦᑲᒥᑲᐠ ᐱᒪᒋᐦᐅᐏᓂᐠ 
ᐃᓀᐣᒋᑲᑌ ᒋᑭᒋ ᐃᓯᓭᐠ ᐸᑲᒥᐡᑲᑫᐏᐣ ᐃᒪ.

ᐊᐦᑭ – ᐊᐦᑭ ᑲᐃᔑᓭᐠ, ᐊᐦᑭ ᑲᐃᔑᓇᑲᐧᐠ, ᒥᓇ ᒪᑲᑌᐊᐧᑲᒥᐠ ᐁᑲᐧ ᐊᐦᑭᑲᐠ ᑲᓂᑕᐃᐧᑭᑭᐣ

ᑫᑲᓄᓇᐨ ᐑᐣᑕᒪᑫᐏᓇᐣ
ᑭᓇᐣᑐᒥᑯ ᐃᒪ ᒋᔕᔭᐣ ᐊᒁᐊᐦᑮᐣᐠ ᑕᔒᑫᐏᓂᐠ ᒦᑲᓇ ᑲᐱᒪᓄᑮᑕᒧᐘᐨ ᐊᓇᐲ 
ᐱᑯ ᐑᑲᑵᑌᔭᐣ ᑲᔦᒪ ᐑᐸᑭᑎᓇᒪᐣ ᐃᑭᑐᐏᐣ.

ᐲᐘᐱᑯᐣᐠ:  eaisinput@martenfallsaccessroad.ca

ᑭᑐᐏᓂᐠ: 1-800-764-9114

ᐲᐘᐱᐠ: eais.martenfallsaccessroad.ca

ᐊᐘᔑᒣ ᓇ ᑭᐑᑭᑫᐣᑕᐣ?
ᑭᐡᐱᐣ ᒋᑫᐣᑕᒧᐘᓀᐣ ᑭᔭᐱᐨ ᐁᐏᑭᑫᐣᑕᒪᐣ ᐅᐍ ᑲᑕᔑᒋᑲᑌᐠ, ᓇᐱᑲᓇᐘᐸᑕᐣ ᐃᐍ ᐏᑕᒪᑫᐏᐣ ᑲᑕᑿᐠ ᐃᒪ ᐊᔑᓂᑫᐏᓂᐠ 
ᐃᐡᑿᔭᐨ ᐱᑿᑕᐦᑭᐠ ᒣᒣᒋᑲᒋᑫᐏᓂᐠ/ᐸᑲᒥᐡᑲᑫᐏᓂᐠ ᐘᐸᒋᑫᐏᐣ᙮

ᒥᑐᓂ ᐱᑯ, ᐊᓂᓂᑯ ᐅᑵᓂᐘᐣ ᐸᑲᒥᐡᑲᑫᐏᓇᐣ ᐁᔭᔢᐸᒋᑲᑌᑭᐣ, ᑲᔦ ᑫᒥᓄ ᐊᓄᐦᑭᓭᑭᐣ ᒪᒥᓄᓂᑫᐏᓂᐠ ᑐᑕᒧᐏᓇᐣ, 
ᒪᒋᐸᑲᒥᐡᑲᑫᐏᓇᐣ ᑕᔭᑲᐊᓭᐣᑕᑿᓄᐣ ᐁᑿ ᑲᐏᐣ ᑕᑭᒋ ᐃᓯᓭᓯᓄᐣ ᑫᑯᐣ, ᐃᐍ ᐁᐦᑕ ᐃᒪ ᓂᐱᐘᐦᑲᒥᑲᐠ ᐱᒪᒋᐦᐅᐏᓇᐣ. 

ᐁᑲᐧ ᑕᔑᑫᐃᐧᐣ ᑲᐅᒋᓴᓂᐊᐧᐠ ᒥᑲᓇ ᑫᒋᓇᐨ 5 ᒪᒪᐤ 16 ᑲᑕᑲᐧᑭᐣ ᐊᐦᑭᐃᐧ ᐊᐸᒋᒋᑲᓇᐣ ᑕᐊᐧᓇᒋᑲᑌᐊᐧᓄᐣ. ᐁᑲᐧ ᑯᑕᑭᔭᐣ 
ᐊᓄᑭᐃᐧᓇᐣ (ᑭᐁᐧᑎᓄᐃᐧ ᒥᑲᓇ ᑲᐅᒋᓴᑭᓯᐠ ᐁᑲᐧ ᐊᓇᑲᐧᐣᑕ ᐯᐣᑌᕑᓴᑲᐦᐃᑲᐣ ᒪᓇᑎᑫᐧᐃᐧᐣ ᒥᑲᓇ ᐊᐧᐁᐧᑕᐦᐃᓂᐃᐧᐣ) 
ᐅᑐᓇᒋᑫᐃᐧᓂᐊᐧ ᐅᑕᐸᒋᑐᓇᐊᐧ ᒥᐡᑯᐨ ᐸᑭ ᒋᐊᐸᒋᑐᐊᐧᐨ ᓀᑲᓂ ᒥᓇ ᐃᒪ ᐊᐦᑭᑲᐠ ᑲᐅᑎᓇᒧᐊᐧᐨ, ᐁᑲ ᒥᐡᑕᐦᐃ ᐊᐧᓇᒋᑫᐃᐧᐣ 
ᒋᑕᑲᐧᐠ. ᐁᑲᐧ, ᑭᐡᐱᐣ ᐸᑲᓇᐃᐧᔭᐠ ᐊᐸᒋᑐᐊᐧᐨ ᐅᐁᐧᓂ, ᑭᔭᐱᐨ ᑕᐅᒋᔭᒋᓭᒪᑲᐣ ᐊᐦᑭ. ᐁᑲᐧ ᒥᓯᐁᐧ, ᑕᔑᑫᐃᐧᐣ ᑲᐅᒋᓴᓂᐊᐧᐠ ᒥᑲᓇ 
ᒪᒪᐤ 31% ᑕᐊᐧᓇᒋᑫᒪᑲᐣ ᐅᒪ ᐊᐦᑭᑲᐠ, ᐁᑲᐧ ᐃᔑᒥᑭᑲᑌ ᐁᑲ ᐅᓴᑦ ᒥᐡᑕᐦᐃ ᒋᐊᐧᓇᒋᑫᒪᑲᐠ. 

ᐁᑲᐧ ᒥᓇ ᓇᓇᑲᒋᒋᑫᐃᐧ ᐱᒧᒋᑫᐃᐧᓇᐣ ᑕᔭᐸᒋᒋᑲᑌᐊᐧᓄᐣ ᑫᒋᓇᐨ ᐁᑲ ᒋᐊᒍᓭᐠ ᐊᐡᑭ ᒥᓇ ᑯᑕᑭᔭᐣ ᑫᑯᓇᐣ ᐁᑲᐧ ᒪᐊᐧᐨ ᒥᓄᓭ ᐅᐁᐧ 
ᑲᑐᒋᑲᑌᐠ, ᒥᓇ ᐱᑯ ᑲᐅᒋᐊᓱᐢᑲᓂᐊᐧᐠ ᓂᐦᐱᑲᐠ ᑲᐧᔭᐠ ᐁᐱᒥᐊᐧᐁᐧᑕᐦᐃᓂᑲᑌᐠ. ᐁᑲᐧ ᐅᑫᐧᓂᐊᐧᐣ ᐱᒧᒋᑫᐃᐧᓇᐣ ᐊᐸᑕᓄᐣ ᒣᑲᐧᐨ 
ᐊᓄᑭᓇᓂᐊᐧᐠ ᒥᓇ ᑲᐃᐡᑲᐧ ᐊᓄᑭᓇᓂᐊᐧᐠ. 

ᑲᐊᓄᑲᑌᑭᐣ ᐊᐧᓇᒋᑫᐃᐧᓇᐣ 
ᐁᑲᐧ ᑕᔑᑫᐃᐧᐣ ᑲᐅᒋᓴᓂᐊᐧᐠ ᒥᑲᓇᐠ ᐊᐦᐃ ᑕᒪᒪᐤ ᑲᓇᐊᐧᐸᒋᑲᑌ ᐊᐦᑭᐃᐧ ᐊᐧᓇᒋᑫᐃᐧᓇᐣ ᑐᑲᐣ ᓇᓇᑲ ᑫᑯᓇᐣ ᐃᒪ ᑲᑐᒋᑲᑌᑭᐣ, 
ᑐᑲᐣ ᐊᐦᐃ ᑭᐁᐧᑎᓄᐃᐧ ᒥᑲᓇ ᑲᐅᒋᓴᑲᑕᒧᐠ, ᒥᓇ ᐊᓇᑲᐧᐣᑕ ᐁᑲᐧ ᐯᐣᑌᕑᓴᑲᐦᐃᑲᐣ ᒪᓇᑎᑫᐧᐃᐧᐣ ᒥᑲᓇᐃᐧ ᐊᐧᐁᐧᑕᐦᐃᓂᑫᐃᐧᐣ ᐁᑲᐧ 
ᕑᐊᐱᐟ ᐱᔓᐤ ᒪᒪᑕᐃᐧ ᐱᐊᐧᐱᐠ ᐊᓄᑭᐃᐧᓇᐣ.  

ᐁᑲᐧ ᐅᑫᐧᓂᐊᐧᐣ ᒪᒪᐤ ᐊᓄᑭᐃᐧᓇᐣ ᐅᐁᐧ ᑕᑐᒋᑫᒪᑲᓄᐣ: 

ᒋᐊᐧᓂᒋᑲᑌᐠ ᒥᐡᑕᐦᐃ ᐊᐦᑭ; 

ᒋᔭᒋᓭᐠ ᑲᐃᔑᐱᒥᒋᐊᐧᐠ ᓂᐦᐱ; 

ᒋᒪᔭᑭᓭᐠ ᓇᓂᔭᐦᐃ ᓂᐦᐱᑲᐠ; 

ᑫᑯᓇᐣ ᒋᐱᐊᐧᓯᑭᐣ; 

ᒪᐡᑭᐠ ᑕᔭᒋᓭᒪᑲᐣ; 

ᐁᑲᐧ ᒥᓇ ᐊᐦᑭ ᒋᒪᔭᑭᓭᐠ ᒥᓇ ᑲᐃᓇᐸᑕᐠ ᐃᒪ ᐊᐦᑭᑲᐠ;

ᐁᑲᐧ ᒥᓇ ᐊᐦᑭ ᒋᒪᔭᑭᓭᐠ ᒥᓇ ᑲᐃᓇᐸᑕᐠ ᐃᒪ ᐊᐦᑭᑲᐠ; 

ᐁᑲᐧ ᒥᓇ ᒪᑲᑌᐊᐧᑲᒥᐠ ᒋᒪᔭᑭᓭᐠ ᒥᓇ ᑲᐃᓇᐸᑕᐠ ᐃᒪ ᐊᐦᑭᑲᐠ; 


